
VICTORIA MORENZA DOFORNO, deputada provincial do GRUPO SOCIALISTA da 
Deputación Provincial de Ourense, en base ó previsto na Lei de Bases Reguladora do 
Réxime Local, ó artigo 91 e 97, entre outros, do R.O.F. e ó Regulamento da 
Corporación presenta a seguinte MOCIÓN CON MOTIVO DO 8 DE MARZO, DÍA 
INTERNACIONAL DAS MULLERES, que espera sexa incluída na vindeira sesión 
plenaria: 

 
 

EXPOSICIÓN DE MOTIVOS 
 
Conmemoramos o 8 de marzo como Día Internacional das Mulleres, có tradicional 
carácter festivo e ó mesmo tempo reivindicativo que esta xornada supón. Aínda que 
este ano, lamentablemente, temos pouco que celebrar. O Goberno do PP empregou a 
crise como escusa para desmantelar as políticas de igualdade. Ó longo da lexislatura, 
Rajoy gobernou contra as mulleres hasta o punto que podemos asegurar que esta foi  
a lexislatura da desigualdade.  
 
A ofensiva do goberno do PP contra as mulleres desenvolveuse en catro frontes. Á 
desaparición de organismos e políticas específicas en igualdade, hai que sumarlle os 
recortes orzamentarios, as reformas consideradas como "neutras" (reforma laboral, 
redución de postos de traballo no sector público, adelgazamento do estado de 
benestar ou desmantelamento dos servizos públicos esenciais) e as reformas 
ideolóxicas (lei de educación, anteproxecto de corresponsabilidade parental, reforma 
do Código Penal ou anteproxecto de modificación da lei do aborto –retirado pero non 
así a ameaza de modificación da actual lei en vigor nin o recordo de 
anticonstitucionalidade) que en conxunto, supoñen un enorme retroceso en dereitos de 
cidadanía das mulleres. 
 
A diminución da partida para Igualdade nos Orzamentos foi unha constante. Dende 
que goberna o PP, recortouse un 33% en xeral e un 22% os orzamentos na loita 
contra a violencia de xénero. Nesta lexislatura, España caiu 19 postos no informe 
sobre a fenda de xénero que realiza cada ano o Foro Económico Mundial. A peor nota 
obtena en oportunidades económicas onde ocupa o posto 84. Neste área, que tin en 
conta la igualdade salarial, España perdeu oito postos nun ano. Datos que evidencian 
as consecuencias da combinación das políticas do PP, especialmente a reforma 
laboral, cos recortes en servizos sociais e cuxa primeira consecuencia  é que están 
expulsando ás mulleres do mercado de traballo: nesta lexislatura perdéronse 162.000 
empregos femininos.  
 
O número de mulleres desempregadas incrementouse en 204.400 e a taxa de paro 
chegou a situarse en torno ó 27%. Por primeira vez en 40 anos está caendo a 
poboación activa feminina e a taxa de actividade en 2014 baixou hasta o 53,9 por 
cento. Hai 43.000 mulleres activas menos que a finais de 2011. De feito, España 
atópase entre os países con menos mulleres empregadas: só o 54,7 por cento da 
poboación feminina entre 20 y 64 años. 
 
Ademais de traballar menos, o PP precarizou a situación laboral das mulleres 
empregadas: o 74% das persoas ocupadas a tempo parcial son mulleres e no que 
levamos de lexislatura perdéronse 392.000 empregos a tempo completo. Iso significa 
que no cuarto trimestre de 2014, máis de dous millóns de mulleres traballaban a tempo 
parcial fronte a 730.000 homes. Dende que goberna o PP intensificouse a destrución 
de emprego feminino indefinido: 50.600 empregos indefinidos menos.  

A fenda salarial chega a acadar o 24% por cento nesta lexislatura. Unha fenda que 
aumenta especialmente na idade de xubilación, pasando do 24 ó 39%. A día de hoxe 
a pensión media dos homes é de 1.178 euros ó mes fronte ós 723 euros ó mes da 
pensión media das mulleres.  
 
O PP non ten realizado ningún tipo de políticas de conciliación. En 2013 o 95% das 
excedencias por coidado de fillos correspondeu a mulleres e por coidados de 
familiares más do 85%. Fronte a un goberno que fixo recaer sobre as mulleres a parte 
máis dura da crise e o deterioro do mercado laboral, dende o PSOE apostamos pola 
paridade, pola corresponsabilidade, por eliminar a fenda salarial, o déficit no emprego 
das mulleres e a precarización das súas vidas. Apostamos por defender os dereitos 
sexuais e reprodutivos e polo dereito das mulleres a unha vida libre de violencia.  
 
Este 8 de marzo, as mulleres e os homes socialistas reiteramos o noso compromiso 
en defensa da igualdade entre mulleres e homes e facemos un chamamento a toda a 
cidadanía, ás institucións e ás organizacións para que se sumen á conmemoración do 
Día Internacional das Mulleres.  
 
Por todo elo é que o Grupo Socialista somete a consideración do Pleno a seguinte 
PROPOSTA DE ACORDO: 
 
Esixir ó Goberno de España : 
 

 Repor todos os recursos recortados en políticas de igualdade e na loita contra a 
violencia de xénero.  

 Reforzar a prevención en violencia de xénero e facer especial fincapé en evitar a 
violencia na xuventude  

 Repor os organismos e políticas específicas de igualdade desmanteladas 

 Derogar a Reforma Laboral  

 Derogar a Lei de Racionalización e Sostenibilidade da Administración Local 

 Retirar o Anteproxecto de Corresponsabilidade Parental 

 Manter a Lei actual de Saúde Sexual e Reprodutiva e Interrupción Voluntaria do 
Embarazo (en todos os seus termos, incluída a regulación para as menores de 
idade) e facer o desenvolvemento do articulado relativo á Saúde Sexual.  

 
En Ourense a 24 de xaneiro de 2015 
 
 

Asdo.: Victoria Morenza Doforno 
 

 
 
 
SR. PRESIDENTE DA DEPUTACIÓN PROVINCIAL DE OURENSE 


